
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 18 DE DECEMBRO DE 2025 

 
COMISIÓN INFORMATIVA DE PRESIDENCIA, SEGURIDADE, URBANISMO, OBRAS, SERVIZOS E 
MEDIO AMBIENTE 
 

 

 

ROGOS E PREGUNTAS 

 
 
Rogos de UniónXCambre presentados por escrito 

 

A Sra. presidenta concede o uso da palabra á Sra. Pan Lesta quen, unha vez concedido, manifesta que 
retira o rogo número 4 e que presentará un rogo oral. 

 

 “1º.- Rogan que se empecen a executar de forma inmediata os rebacheos recollidos por UxC no rogo 
aceptado polo goberno no pleno de novembro”. 

 

A Sra. presidenta intervén e manifesta que xa comezaron. 

 

 “2º.- Rogan que se adxudique a reforma do parque Francisco Rodríguez”. 

 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que con respecto da adxudicación deste parque agora mesmo estáse coa solicitude de documentación 
á empresa que ten que rectificar e está á espera de recibila e comprobar a documentación presentada. 

 

 “3º.- Rogan que se adxudique a obra de mellora da pista Balastreira”. 

 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que non se pode aceptar; que soamente se presentou unha empresa que non acreditaba a solvencia e 
que tampouco non rectificou a documentación, co que non se puido adxudicar. 

- Roga que se achegue a todos os concelleiros da corporación a Resolución da Alcaldía pola que se 
aproba a transferencia de crédito para o pagamento das subvencións, xunto co informe de Intervención 
respecto deste tema. 

 

A Sra. presidenta intervén e manifesta que acepta o rogo. 

 

 “5º.- Rogan que se entregue a todos os grupos municipais os informes que se ían emitir sobre a 
viabilidade ou non de dar acceso a TEDeC aos concelleiros e ás concelleiras desta corporación”. 

 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo. 

 

 “6º.- Veciños do Corgo, en Brexo-Lema, volveron a reclamar medidas para evitar que se sigan 
sucedendo accidentes polo exceso de velocidade. Rogan que se reclamen solucións para frear estas 
circunstancias sostidas ao longo dos anos, nun punto ademais onde unha ducia de nenos teñen que 
cruzar a estrada cando se baixan do bus escolar”. 

 

A Sra. presidenta intervén e manifesta que acepta o rogo; pero tamén di que segundo informacións do 
xefe de policía local non consta ningunha queixa oficial respecto disto. 

 

 
Rogos de Alternativa dos Veciños presentados por escrito 

 
 
“1º.- Roga que se revisen ou fagan revisar as rozas realizadas a ambos lados da AP-9 e A-6 ao seu 
paso polo municipio xa que apareceron plásticos, trozos de valados e ata restos de animais atropelados 
en camiños e cunetas municipais”. 
 
A Sra. presidenta intervén e manifesta que acepta o rogo. 
 
 
 
“2º.- Rogan que se lle reclame á Deputación o reforzo da seguridade peonil na DP-1702, dende a 
estación de Cambre ata o IES David Buján, elevando o paso de peóns en fronte da estación, repintado 
do paso de peóns no comezo da rúa Lourenciño e protección da beirarrúa que discorre por enriba da 
ponte da vía do tren”. 
 
A Sra. presidenta intervén e manifesta que acepta o rogo e di que dará traslado. 
 
 
 
“3º.- Roga que se limpe de verdello as beirarrúas da DP-1704 dende o CEIP Emilio González López ata 
o cruzamento coa DP-1708 (dirección Andeiro)”. 

A Sra. presidenta intervén e manifesta que acepta o rogo. 
 
 
Rogos do Bloque Nacionalista Galego presentados oralmente 
 
 
- Tanto nos rogos como nas preguntas, sexan orais ou por escrito, se atopan na mesma situación de 
sempre: se contesta algunha como algo extraordinario, pero di que se mantén unha actitude de 
irresponsabilidade constante ao ignorar os seus deberes, polo que solicita que se tome un tempo  para 
revisar os asuntos pendentes e respondan de xeito inmediato, tal e como é a súa obriga. 
 
A Sra. presidenta intervén e manifesta que acepta o rogo. 
 
-  Os buratos na estrada Cambre ao Temple, que xa solicitaron e demandaron a súa reparación, seguen 
a estar sen solucionar, polo que solicita o seu amaño. 
 
A Sra. presidenta intervén e manifesta que se mirará. 
 
 
- A estrada paralela no lugar do Pazo de Cecebre chea de enormes fochancas xa foi aquí tratada para 
buscar unha solución; pasou moito tempo e a paciencia a que non están obrigados, rematou; di que 
pasen por alí e vexan o que teñen que soportar os veciños; di que certo é que parte da estrada é 
competencia de Audasa, pero dende a ponte ata a incorporación á A-214 pertence ao viario municipal, 
polo que a responsabilidade está clara; polo que, diante disto, solicita que resolvan de xeito inmediato o 
problema. 
 
A Sra. presidenta intervén e manifesta que se buscará a solución ao problema. 
 
 
Preguntas de UniónXCambre presentadas por escrito 
 
 “1ª.- Cal é o proxecto que pretende executar o goberno local no campo de Lendoiro, na Barcala?”. 
 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que o proxecto é similar ao xa realizado para ese campo. 
 
 
 “2ª.- Que técnico municipal avalou coa súa sinatura o informe da empresa Légamo que se enviou a 
Patrimonio para solicitar a corta das árbores no campo da feira e dos cochos?”. 
 
A Sra. presidenta intervén e manifesta que o que se fixo foi enviar unha consulta a Patrimonio, 
baseándose no informe dos técnicos da empresa Légamo para coñecer a súa postura sobre isto; que 
Patrimonio aínda non respondeu e que non hai ningunha decisión tomada ao respecto. 
 
 
 “3ª.- Con cantos vehículos conta Protección Civil para poder traballar?”. 
 
A Sra. presidenta intervén e manifesta que seis vehículos. 

 “4ª.- Como as luces do Nadal non estaban acendidas o día 5 tal e como marca o prego de licitación, cal 
é a sanción á que se enfronta a empresa?”. 
 
A Sra. presidenta intervén e manifesta que hai que formular ben isto, dado que non se pode esixir unha 
responsabilidade cando o concello tampouco está a cumprir; que a sinatura por parte do concello é do 
día 4, e di que se estudarán as opcións. 
 
 
 “5ª.- Encóntrase operativa a APP de avisos Cambre?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que non está operativa; que están a intentar recuperala dado que é útil como canle máis directa para os 
veciños e as veciñas. 
 
 
 
“6ª.- Os veciños da fonte da Pitona en Lema sinalan que a fonte deixou de ter auga coincidindo cunha 
obra nas inmediacións dela, como xa preguntou en anteriores comisións, fíxose algo para reconducir o 
manancial cara á fonte de novo?”. 
 
A Sra. presidenta intervén e manifesta que coa brigada fixeron varias inspeccións e varios intentos pero 
non atopan onde está a fuga. 
 
 
Preguntas do Bloque Nacionalista Galego presentadas oralmente 
 
 
- Por medio de varios veciños e varias veciñas chegánlle queixas sobre cheirumes no polígono do 
Espírito Santo, onde se concreta que ole a animais mortos, non a produtos químicos, como noutras 
ocasións, estendéndose os cheiros á zona de Muiño Vello, o que fai sospeitar que se están derivando 
fluídos ao río Gándara e ás pluviais, polo que, pregunta se teñen coñecemento desta situación. 
 
A Sra. presidenta intervén e manifesta que non ten coñecemento disto, que non teñen ningunha queixa 
e di que se investigará. 
 
 
- Continuando cos cheirumes, na zona de Aián, en Sigrás, a veciñanza vén de soportar de xeito 
intermitente uns fumes escuros que non son procedentes e que foron denunciados en varias ocasións; 
no día de onte día 17 fumeaban de novo; di que a contestación que se lle deu ao veciño que chamou á 
policía foi que o informe xa estaba no departamento correspondente e pregunta se se requiríu á 
empresa dalgún xeito o cesamento de tal situación. 
 
A Sra. presidenta intervén e manifesta que se informará disto e dará unha resposta. 
 
 
-  Visto que o solar de titularidade privada que vai a ser urbanizado ao lado da biblioteca e que polo 
tanto os vecinos quedarán sen prazas de aparcadoiro, pregunta se teñen pensado algunha alternativa. 
 
A Sra. presidenta intervén e manifesta que hai propostas que están a estudar; que non hai nada en 
firme. 

- Poden facerlles chegar a listaxe das obras que realizarán nos centros educativos públicos tal como 
anunciaron na prensa que ían realizar?. 
 
A Sra. presidenta intervén e manifesta que si. 
 
 
Preguntas de Alternativa dos Veciños presentadas por escrito 
 
 
“1ª.- Vánse a instalar bandos nos locais sociais e taboleiros das parroquias do concello para incidir no 
correcto uso dos contedores de lixo, tal como solicitou numerosas veces dende fai case dous anos?”. 
 
A Sra. presidenta intervén e manifesta que si o van a facer. 
 
 
 “2ª.- Hai unha data prevista para a apertura da pista deportiva do Ramón Barba tal como se comentou 
na Xunta de Goberno?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que non hai unha data concreta. 
 
 
 

COMISIÓN INFORMATIVA DE ECONOMÍA, FACENDA, CONTRATACIÓN, RÉXIME INTERIOR E 
DESENVOLVEMENTO ECONÓMICO 
 
 
 

ROGOS E PREGUNTAS 
 
 
Rogos de UniónXCambre presentados por escrito 

 

 “1º.- Roga que se paguen as facturas de anualidades anteriores”. 

 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo. 

 

 “2º.- Roga que se entreguen os informes sobre a moción do pagamento da EDAR de Bens aprobada 
no pleno no me de xullo a todos os grupos da corporación”. 

 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo. 

 “3º.- Roga que se lles acheguen as resolucións de alcaldía sobre os pagamentos á Seguridade Social 
dos meses de abril e maio”. 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo. 

 

 “4º.- Rogan que se lles trasladen as resolucións de pagamento dos convenios das ANPAs e de 
Sementeira que foron asinadas nos últimes meses”. 

 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo. 

 

 “5º.- Roga que se achegue a documentación da adxudicación e informes de Intervención e Secretaría 
da contratación do derrubamento do muro perimetral do campo de fútbol de Brexo-Lema”. 
 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo. 
 

 

Rogo do Bloque Nacionalista Galego presentado oralmente 
 
 
- Os proxectos aprobados e non executados pendentes preocupan á veciñanza pois contaban que se 
ían facer tal como se anunciou; roga que se lle facilite a listaxe deles, o seu procedemento, así como a 
súa calendarización. 
 

 
Rogos de Alternativa dos Veciños presentados por escrito 

 
 
“2º.- Roga, mentres non se regularice a situación das viodeactas, que se busque unha alternativa para 
que os veciños teñan acceso aos plenos”. 
 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo; di que se están a estudar as distintas opcións. 
 
 
Preguntas de UniónXCambre presentadas por escrito 
 
 
“1ª.- Intervención deu o visto e prace ao pagamento vía transferencia ao convenio do club ciclista?”. 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que Intervención deu o visto e prace á proposta de transferencia para dotar de crédito determinadas 
aplicacións orzamentarias que poidan permitir aboar convenios pendentes. 
 
 
 “2ª.- Cal é o período medio de pagamento actual?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que actualmente é de 227 días e di que espera que baixe neste último trimestre do ano cos pagamentos 
que se están a realizar. 
 
 
 “3ª.- Cando van a presentar a liquidación dos contratos dos que declararon vostedes a nulidade por 
resolución de alcaldía?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que entre decembro e xaneiro, di que depende da organización e da cantidade de traballo, e agarda que 
canto antes. 
 
 
 “4ª.- Poden explicar a campaña de fomento do comercio local deste Nadal?”. 
 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que non hai campaña de fomento do comercio local neste nadal, dado que aínda están pendentes de 
pagamento de campañas de anos anteriores e di que lle parece máis oportuno intentar poñer o concello 
ao día e poñer os pagamentos ao día e organizar con tempo posteriores campañas. 
 
 
“5ª.- Por que se renunciou á Orientación Laboral?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
respecto disto que este labor xa o realizan os funcionarios da Axencia de Desenvolvemento Local, que 
asesoran aos veciños que o necesitan; respecto da renuncia da subvención de orientador laboral, di que 
basicamente foi porque se estaba vendo que isto era unha necesidade estrutural; que esa subvención 
solicitabase de xeito continuo ano tras ano para levar a cabo ese labor de orientación laboral e di que ao 
final non terían os informes favorables, que por parte de Secretaria e Intervención xa advertían en 
subvencións anteriores desta necesidade estrutural;  que decidiron valorar incorporar un orientador 
laboral de modo permanente, repite, dada a necesidade estrutural deste concello. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que é unha pena que se perda esta subvención, podendo ter unha orientadora laboral cando o goberno 
se queixa continuamente de falta de persoal e din que este servizo o fai persoal da Axencia de 
Desenvolvemento Local. 
 
 
 “6ª.- Por que non se solicitan máis cursos para desenvolver na Axencia de Desenvolvemento Local?”. 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que o valorarán; que hai un centro de formación cunhas boas instalacións que hai que aproveitar;  que 
se teñen algunha suxestión concreta dalgún curso que sexa útil ou demandado polos veciños que sería 
moi ben aceptada. 
 
 
Preguntas do Bloque Nacionalista Galego presentadas oralmente 
 
 
 
- Cal é o motivo de suspender as negociacións cos representantes dos traballadores municipais?. 
 
A Sra. presidenta intervén e manifesta que non hai motivo, porque non se suspendeu nada; que as 
noticias da prensa son infundadas; nunca houbo unha ruptura; que non sabe de onde saíron esas 
afirmacións basadas en mentiras; que ese mesmo día 5 de decembro houbo unha reunión sindical. 
 
A Sra. presidenta concede o uso da palabra á Sra. Díaz Baldomir quen, unha vez concedido, pregunta 
se esa reunión á que se refire a Sra. presidenta non foi soamente para tratar unha modificación da 
oferta pública de emprego. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que quere especificar que houbo unha reunión cos representantes dos sindicatos na alcaldía fai un mes 
e medio; dende entón non se concretou ningunha reunión máis; di que se a hai que facer, se fai; que 
mentres tanto hai un contacto habitual; que houbo mesas sindicais e hai convocada unha para o 
vindeiro luns. 
 
 
 
Preguntas de Alternativa dos Veciños presentadas por escrito 
 
 
“1ª.- Que axudas das convocadas pola Deputación foron solicitadas?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que das axudas recentes solicitadas que se están a tramitar agora, a do PEL para o novo persoal da 
brigada. 
 
 

 

COMISIÓN INFORMATIVA DE SERVIZOS SOCIAIS, EDUCACIÓN, CULTURA, MOVEMENTO 
ASOCIATIVO, TURISMO, PATRIMONIO, SANIDADE, DEPORTES E XUVENTUDE  
 
 

ROGOS E PREGUNTAS 
 
 
Rogos de UniónXCambre presentados por escrito 

“1º.- Roga que se informe sobre os motivos polo que o Concello de Cambre non estivo representado 
institucionalmente na andaina do 29 de novembro, contra a violencia de xénero organizada polo 
Consorcio As Mariñas celebrada este ano no Concello de Betanzos habendo recibido invitación e 
comunicación previa respecto a dita participación”. 
 
A Sra. presidenta intervén e manifesta que dende á alcaldía non teñen constancia desta invitación; que 
mesmo, no whatsapp do consorcio, onde están todos os alcaldes, non se publicou nada ao respecto. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que esta invitación chega a Servizos Sociais; ao que a Sra. presidenta, dado que non está presente a 
Sra. concelleira de Servizos Sociais, manifesta que o comprobará e solicitará unha explicación sobre 
isto e di que o comunicará. 
 
 
 
“2º.- Roga ao goberno municipal que cumpra coa súa obriga de remitir á corporación a axenda cultural e 
deportiva semanal, xa reclamada en varias ocasións e que retome o envio inmediato e de maneira 
regular”. 
 
A Sra. presidenta intervén e manifesta que acepta o rogo. 
 
 
 “3º.- Dado que non a totalidade da veciñanza dispón de acceso a internet nin fai uso habitual das redes 
sociais, e tendo en conta que existen taboleiros municipais situados nas distintas parroquias, así como 
espazos adecuados en lugares de tránsito frecuente –como bibliotecas, locais sociais, Vila Concepción 
e outros- que poderían contribuír de maneira eficaz á difusión das actividades e actuacións de carácter 
municipal (e non so das vinculadas á área de Cultura), roga que este concello faga uso regular destes 
soportes físicos de comunicación pública para mellorar o acceso da cidadanía á información municipal”. 
 
A Sra. presidenta intervén e manifesta que lle confirman que si se está a levar a cabo esta publicación 
dende finais de xuño tanto nos locais sociais como nos colexios, nas bibliotecas. 
 
 “4º.- Roga que se lles trasladen de forma urxente toda a calendarización dos eventos de Nadal que 
organice o Concello de Cambre”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que acepta o rogo. 
 
 
 
“5º.- Roga ao goberno municipal que explique por que motivo, a día de hoxe, a subvención destinada 
aos programas de inclusión social aínda non está en funcionamento”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que non sabe a que se refire este rogo; que non hai ningún programa pendente de poñer en 
funcionamento. 
 
A Sra. Díaz Baldomir intervén e di que esta pregunta xa a tiña presentada anteriormente. 

A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que se concedeu a subvención para o persoal que comezarán no mes de xaneiro; que agora en 
decembro están coa tramitación para incorporar o persoal concedido que é dun traballador social, dous 
integradores sociais e  un educador social. 
 
 
 
 
Rogo do Bloque Nacionalista Galego presentado oralmente 
 
 
-Diante dos problemas no uso dos locais municipais en canto a súa regularización, solicita unha listaxe 
actualizada das asociacións usuarias, que locais son limpados con cargo ao concello e cales non e por 
que motivo. 
 

 
Rogo de Alternativa dos Veciños presentado por escrito 

 
 “1º.- Roga que se instale un QR na área de autocaravanas no que se publique información turística e 
de interese do noso concello”. 
 
A Sra. presidenta intervén e manifesta que falará cos informáticos para ver as posibilidades e a maneira 
de levar a cabo isto; di que acepta o rogo. 
 
 
 
Preguntas de UniónXCambre presentadas por escrito 
 
 

“1º.- Segundo lle informaron, leváronse a cabo reparacións no campo de fútbol Dani Mallo por parte da 
brigada. Como se pagou o material empregado?”. 
 
A Sra. presidenta intervén e manifesta que non se pagou ningún material; que as reparacións que se 
fixeron foi por parte da brigada cos medios de que se dispón; que non houbo compra de material. 
 
 
“2ª.- O motor de apertura do portalón do colexio público de Cambre, Wenceslao Fernández Flórez, o 
instalou o Concello ou a Xunta?”. 
 
A Sra. presidenta intervén e manifesta que á Xunta de Galicia non lle consta esta instalación; que foi o 
Concello, que o comprobará e que informará ao respecto. 
 
 
 
“3ª.- Por que o concelleiro de Deportes mentíu ao asegurar que se cambiaran os aros das canastras do 
pavillón de Brexo Lema no pasado pleno cando ao día seguinte non estaban postos?”. 

A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que el dixo que se estaba mirando, posteriormente se viu que non se podían reparar, que 
había que poñer os aros novos; que se buscou unha empresa para isto e di que o fará en breve. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que anula a pregunta número 4. 
 
 
 “5ª.- Para que mes se están a dar actualmente as citas, tanto presenciais como telefónicas, para 
Servizos Sociais do concello?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que actualmente para o mes de marzo; di que, obviamente o atraso é lamentable; que se está a intentar 
incorporar novo persoal, como traballadores sociais. 
 
 
 
“6ª.- Tal como se recolle na acta da Comisión de Avaliación da convocatoria pública de subvencións do 
día 9 de maio de 2024, onde se reflicte que a secretaria xeral advirte no seu informe o estado de 
necesidade da regularización e actualización do Rexistro Municipal de Asociacións (RMAV), pregunta 
se se está a traballar para solucionar esta situación administrativa?”. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que si; que se está a avaliar a incorporación de persoal por acumulación de tarefas ou por outra figura 
para o departamento de Cultura para solucionar esta situación. 
 
 
 
Preguntas do Bloque Nacionalista Galego presentadas oralmente 
 
 
1)  O ano pasado diante da ornamentación da árbore situada diante do concello para o nadal, dado que 
o facía unha escola privada, solicitaron dende o BNG que se abrirá a todas as escolas infantís da 
parroquia, mais observou que se seguíu a mesma pauta de anos anteriores e pregunta se foron 
convocados outros centros, tanto públicos como privados, para colocar os adornos na árbore, que 
sistema se levou a cabo para adornar á arbore?. 

 
2) Resolveuse o problema da limpeza do local usado por Sementeira?. 
 
 
3)  Respecto das colonias felinas do noso concello, a día de hoxe segue sen solucionarse, cando a 
única responsabilidade é do concello; agora chéganlle queixas que non lle collen o teléfono as 
voluntarias; di que non se pode postergar máis no tempo esta solución; pregunta ao Sr. concelleiro 
delegado da área que pode dicir a este respecto. 
 
A Sra. presidenta concede o uso da palabra ao Sr. Lamela Vázquez quen, unha vez concedido, 
manifesta que falou coa voceira das voluntarias hoxe e onte, tanto por teléfono como por whatsapp. 
 
 



 

 12 

4) Diante da petición reiterada de colocar bancos nos arredores dos centros municipais, como é a casa 
do concello, e que non se fixo nada para isto, a que están esperando para dar solución a tanta xente 
que en determinados momentos necesita parar e descansar. 
 
 
5) O noso pasado é quen nos identifica e chegado o tempo de nadal veñen á memoria os actos que ían 
cinguidos a tal celebración, como os cantos de nadal, onde se percorrían os rueiros coas músicas e 
cantos propios do tempo; no canto disto, o que se fai é asimilarse á cultura proyanqui enchendo de 
ornamentos e personaxes que non son propios, que está moi ben que alumeen o concello, pero di que 
os leceres participativos fan un pobo e manteñen as tradicións; pregunta que fixo o concello para darlle  
o carácter propio da nosa zona para a súa recuperación e tradición. 
 
 
6)  Cando vai cobrar Sementeira?. 
 
 
Preguntas de Alternativa dos Veciños presentadas por escrito 
 
 
 
“1ª.- Poderían detallar todos os avances que hai dos convenios e dos pagamentos das axudas ás 
asociacións?”. 
 
A continuación, a Sra. presidenta concede o uso da palabra ao Sr. Vázquez Pérez quen, unha vez 
concedido, manifesta que con respecto disto e, como xa se comentou anteriormente, se deu o visto e 
prace á proposta de transferencia de crédito entre partidas para dotar de diñeiro para poder pagar os 
convenios, ou as bolsas e os premios pendentes doutros anos. Agora Intervención está a estudar 
expediente por expediente, entre eles, o do Club Ciclista, que é o primeiro a realizar como prioritario. 
 
 
“2ª.- Cal é a situación actual do SAF: últimas reunións celebradas, queixas recibidas....?”. 
 
A Sra. presidenta intervén e manifesta que sobre as queixas, son queixas normalizadas e atendidas, 
que se xestionan con normalidade e que se resolven; que hai un contacto permanente entre a 
coordinadora da empresa e as traballadoras sociais; que, neste momento, xa comezaron a organizar o 
cambio, sobre todo, visto a subrogación, ese cambio dunha empresa a outra. 
 
 


